
2 əsrlik tariximizin qürur günü
Dörd il əvvəl cəmi 44 günə Müzə൵ər Ali Baş Komandan İlham Əliye-

vin rəhbərliyi ilə rəşadətli Azərbaycan Ordusu Qarabağda əsl qəhrəman-
lıq dastanı yazdı. Vətən adı ilə müqəddəsləşən həmin müharibədə haqq 
işimiz qalib gəldi: Silahlı Qüvvələrimiz işğalçı Ermənistanı məğlubiyyətə 
uğratmaqla bərabər, son 200 illik tariximizin qızıl hərÀərlə yazılan yeni 
bir səhifəsini açdı. 

Dövlətimizin başçısı, özünün böyük 
sərkərdəlik məharətini dünyaya göstərən 
Ali Baş Komandanımız həmin günlər-
də demişdi: “Bütün gücümüzü səfərbər 
edərək bir dəmir yumruq yaradıb düşmə-
nin başını əzdik. Müharibə dövründə mən 
deyirdim ki, bizim dəmir yumruğumuz 
həm birliyimizi, həm də gücümüzü təcəs-
süm etdirir. Bu dəmir yumruq düşmənin 
belini qırdı, düşmənin başını əzdi. Bu gün 
biz qəhrəman xalq kimi bu bayramı qeyd 
edirik. Azərbaycanın müzə൵ər Ordusu öz 
tarixi missiyasını yerinə yetirdi”. 

Bəli, son 200 ildə biz torpaqlarımızı 
ancaq itirə-itirə gəlirdik. Amma Prezident 
İlham Əliyevin rəhbərliyi altında Azərbay-
can tarixdə ilk dəfə olaraq öz torpaqlarını 
işğaldan azad edərək xalqımıza Qalib Xalq 
imici qazandırdı.

2020-ci il sentyabrın 27-də Ermənistan 
silahlı qüvvələrinin növbəti təcavüz aktın-
dan sonra Azərbaycanın başladığı əks-hü-
cum əməliyyatı və bu zaman tətbiq olunan 
modern döyüş taktikası dünya hərb tarixin-
də əsl yenilik hesab olunur və dünyanın ən 
məşhur hərbi institutları tərəfindən araşdı-
rılaraq ətraflı şəkildə öyrənilir. 

Bakının Azadlıq Meydanında keçiril-
miş ilk Zəfər paradında ürəyi vətən sevgi-
si ilə döyünən hər kəs qürur dolu bir gün 
yaşadı. Qətiyyətin, əzmin, inamın, imanın 
paradı idi o təntənə� Sarsılmaz dövlət-or-
du-xalq birliyinin təcəssümü idi� Şərəf pa-
radı idi Zəfər paradı� 

Vətən müharibəsində qazandığı qələbə 
ilə öz gücünü bütün dünyaya sübut edən 
Azərbaycanın regionda yaratdığı yeni re-
allıqlar beynəlxalq birlik tərəfindən qəbul 
olunur və dəstəklənir. Etiraf olunur ki, 
bizim ədalətli qələbəmiz, əslində, bölgə-
də davamlı sülhün, təhlükəsizliyin təmin 
olunmasına xidmət edir və beynəlxalq 
hüququn norma və prinsiplərinə tam ola-
raq əsaslanır.

Ötən il sentyabrın 19-da Zəfər yürüşü-
nün davamı olan, cəmi 23 saat 48 dəqiqə 
davam edən antiterror tədbirləri Ali Baş 
Komandanın qətiyyətini, dəmir yumru-

ğun yerində olduğunu, Ordumuzun gü-
cünü bir daha nümayış etdirdi. hçtərəfli 
məlum Bəyanatın şərtlərinə əməl etməyən 
düşmən yenə ağ bayraq qaldıraraq təslim 
olmağa məcbur edildi. Bununla da Qara-
bağda terrorçuların və separatçı rejimin 
mövcudluğu tarixin zibilliyinə atıldı, bi-
zimsə dövlət suverenliyimiz, ərazi bütöv-
lüyümüz tam bərpa edildi. Vətən mühari-
bəsində qazanılmış möhtəşəm Qələbənin 
ardınca Azərbaycan Prezidenti, Müzə൵ər 
Ali Baş Komandan cənab İlham Əliyev 
Xankəndi, Xocalı, Xocavənd, Əsgəran və 

Ağdərədə Dövlət Bayrağımızı ucaltmaq-
la xalqımıza tükənməz sevinc və qürur 
yaşatdı. Qondarma “Dağlıq Qarabağ”ın 
statusunun müəyyən edilməsi məsələsinin 
üstündən birdəfəlik xətt çəkildi. Tarixi 
Azərbaycan torpaqlarında daha bir qura-
ma erməni dövlətinin qurulması planları 
darmadağın edildi. Müzə൵ər Ali Baş Ko-
mandanın rəhbərliyi altında Azərbaycan 
xalqı bütün dünyaya sübut etdi ki, Qara-
bağ Azərbaycandır�

Hazırda ölkəmizdə “Böyük Qayıdış” 
konsepsiyası uğurla həyata keçirilir. 

Ən böyük reallıq isə əlbəttə ki, torpaq-
larımızın azad edilməsi, dağıntılara məruz 
qalmış yaşayış məntəqələrinin bərpası, 
vətəndaşlarımızın öz yurd-yuvalarına dön-
məsidir.

Ulu öndər Heydər Əliyevin ruhuna bö-
yük minnətdarlıq duyğuları ilə xatırlayırıq 
ki, Qarabağ Zəfərinə aparan yolun başlan-
ğıcı məhz onun tərəfindən qoyulmuşdu. 
Sonrakı dövrdə həyata keçirilən kompleks 
tədbirlər, əzmkar və çoxşaxəli fəaliyyət 
bizi bu hədəfə addım-addım yaxınlaşdır-
dı. Cənab İlham Əliyev Ulu öndərimizin 
qoyduğu möhkəm təməl üzərində dünyada 
söz sahibi olan, böyük iqtisadi gücə malik 
qüdrətli Azərbaycan dövləti qurdu. Azər-
baycan Ordusu ən müasir silah-sursat və 
hərbi texnika ilə təmin olundu, şəxsi heyə-
tin döyüş qabiliyyətinin artırılması, mənə-
vi-psixoloji ruhunun yüksəldilməsi üçün 
bütün zəruri tədbirlər görüldü. Möhtərəm 
Prezidentin davamlı səyləri ilə ildən-ilə 

artan iqtisadi-hərbi güc və siyasi iradə 
nəticəsində BMT Təhlükəsizlik Şurasının 
kağız üzərində qalmış 4 qətnaməsini Azər-
baycan özü icra etdi. Rəşadətli ordumuz, 
xüsusən Silahlı Qüvvələrin son 20-30 ildə 
yetişən fədakar, vətənpərvər gənc nəsli bu 
müqəddəs missiyanın yerinə yetirilmə-
sinə öz töhfəsini verdi. Xalqımızın lideri 
ətrafında yumruq kimi birləşməsi, görün-
məmiş milli həmrəylik nümayiş etdirməsi 
tarixi qələbənin təmin edilməsində mühüm 
rol oynadı.

Möhtəşəm Qələbədən sonra atılan ilk 
mühüm addımlar təbii ki, Vətən müharibə-
sində Azərbaycan övladlarının qəhrəman-
lığına qiymət verilməsi ilə əlaqədar idi. Bu 
baxımdan, Azərbaycan Prezidentinin Zəfər 
və Anım günlərinin təsis olunması, Vətən 
müharibəsində böyük şücaət göstərən hər-
bçilərin təltif edilməsi ilə bağlı qərarları 

xalqın ürəyincə oldu. Həmin addımlar əra-
zi bütövlüyümüz uğrunda həyatını itirən 
vətəndaşlarımızın ruhuna sonsuz ehtiramın 
bariz nümunəsidir. 

Bu gün artıq Zəfər Gününü təkcə ölkə-
mizin daxilində yaşayan əhali deyil, dün-
yanın hər yerindəki azərbaycanlılar böyük 
qürur hissi ilə qeyd edirlər. Digər tərəfdən, 
bu Qələbə sadəcə Azərbaycan üçün deyil, 
regiondakı digər dövlətlər üçün də yeni bir 
mərhələnin başlanğıcına çevrilib. dünki 
Azərbaycan erməni faşizmini məğlub et-
məklə regionda sülhün və təhlükəsizliyin 
təmin edilməsinə mühüm töhfə verib. 

Döyüş meydanında göstərilən qətiy-
yət, əzmkarlıq bu gün zəhmət meydanında 
- azad torpaqlarımızda aparılan bərpa-qu-
ruculuq işləri ilə davam etdirilir. Qaraba-
ğın və Şərqi Zəngəzurun qəvi düşməndən 
təmizlənmiş əraziləri sürətlə yenidən quru-
lur, dirçəldilir, bu torpaqlara əbədi xoşbəxt 
həyat gətirilir. 

Bu gün dünyada bir qalib Azərbaycan 
var və regionda icra olunan bütün layihələr 
qətiyyəti ilə sözsüz hesablaşılan ölkəmizin 
bilavasitə iştirakı ilə həyata keçirilir.

Böyük tarixi Zəfərin yaratdığı sonsuz 
iftixar duyğusu ilə bölüşdüyüm qeydləri-
min sonunda öz sinəsini düşmən gülləsinə 
sipər edərək canından keçmiş şəhidləri-
mizə Allahdan rəhmət, qazilərimizə can-
sağlığı diləyirəm. Azərbaycan öz qəhrə-
man övladları ilə fəxr edir, qürur duyur və 
onları heç vaxt unutmayacaq�

Tənzilə RhSTΨMXANLI,  
Milli Məclisin deputatı

2020-ci il sentyabrın 27-də Ermənistan silahlı qüvvələrinin cəbhəboyu 
törətdiyi genişmiqyaslı təxribatlara cavab olaraq Azərbaycan Ordusu əks-
hücum əməliyyatına başladı. Şanlı Vətən müharibəsi otuzillik işğala son 
qoyan parlaq Qələbə ilə nəticələndi. Müzə൵ər Ali Baş Komandan İlham 
Əliyevin rəhbərliyi ilə qazanılmış möhtəşəm Zəfər yürüşü Azərbaycan 
tarixinə qızıl hərÀərlə yazıldı.

Vətən müharibəsinin 
xronikası: 7 noyabr 

� Müzə൵ər Azərbaycan Ordusu Fü-
zulinin Yuxarı Veysəlli, Yuxarı Seyi-
dəhmədli, Qorqan, hçüncü Mahmudlu, 
Qacar, Divanalılar, Cəbrayılın Yuxarı 
Məzrə, Yanarhac, Qubadlının Qəzyan, 
Balasoltanlı, Mərdanlı, Zəngilanın Beş-
dəli, Xocalının Qarabulaq, Moşxmaat, 
Xocavəndin Ataqut, Tsakuri kəndlərini 
işğaldan azad etmişdir. Eşq olsun Azər-
baycan Ordusuna� Qarabağ Azərbaycan-
dır�

Bu barədə Prezident, Müzə൵ər Ali 
Baş Komandan İlham Əliyev özünün 
rəsmi “TZitter” hesabında bildirib.

� Müdafiə Nazirliyinin məlumatına 
əsasən, döyüş əməliyyatları müxtəlif in-

tensivlikdə cəbhənin Ağdərə, Ağdam və 
Xocavənd istiqamətlərində davam edib. 
Ağdərə istiqamətində Ermənistan si-
lahlı qüvvələrinin 5-ci dağatıcı alayının 
müdafiə sahəsində döyüş mövqelərinin 
artilleriya atəşinə tutulması nəticəsində 
şəxsi heyət arasında ölən və yaralananlar 
var. Həmçinin işğalçı ordunun 6-cı da-
ğatıcı alayının 1-ci taborunun bölmələ-
rinin şəxsi heyəti arasında itkilər olub. 
Düşmən ordusunun D-30 artilleriya di-
vizionunun 3-cü batareyasının topları da 
sıradan çıxarılıb.

� Cəbhədə gedən döyüşlərdə Ermə-
nistan silahlı qüvvələrinin 022-ci xüsu-
si təyinatlı hərbi hissəsinin şəxsi heyəti 
bölmələrimiz tərəfindən mühasirəyə alı-
naraq məhv edilib.

Müdafiə Nazirliyinin mətbuat xid-
mətindən bildirilib ki, döyüşlər başla-
yandan indiyədək canlı qüvvə sarıdan 
xeyli itkiyə məruz qalan düşmən xüsusi 
təyinatlılarını gücləndirmək məqsədilə 
bir müddət əvvəl onlara könüllülər və 
yerli sakinlər də qoşulub. Buna baxma-
yaraq, son döyüşdə ağır itkilər verən xü-
susi təyinatlılar mövqelərindən çəkilmək 
məcburiyyətində qalıblar.

Daxil olan məlumata görə, Ermənis-
tandan işğal olunmuş ərazilərimizə gə-
tirilən 178-ci əlahiddə kəşfiyyat taboru 
da döyüşlərdə ölü və yaralı olaraq şəxsi 
heyətinin yarısını itirib.

� Müdafiə Nazirliyi Cəbrayıl rayo-
nunun işğaldan azad olunan kəndlərinin 
videogörüntülərini paylaşıb.

� Cəbhənin Ağdam istiqamətində ge-
dən döyüşlərdə Ermənistan silahlı qüv- 
vələrinin bölmələrinə ciddi ziyan vuru-
lub.

Müdafiə Nazirliyinin mətbuat xid-
mətindən verilən məlumata görə, bu is-
tiqamətdəki 37-ci atıcı diviziyanın 4-cü 
motoatıcı alayının müdafiə sahəsindəki 
minaatan batareyasına endirilən artille-
riya zərbələri nəticəsində düşmən itki 
verərək mövqelərini tərk edib.

Alayın gücləndirilməsi məqsədilə 
buraya gətirilən və içərisində könüllülər 
olan avtobus qəzaya uğrayıb. Nəticədə 
30 nəfərədək ehtiyatdan çağırılmış hərbi 

vəzifəlilərin xəsarət aldığı məlum olub.
62-ci artilleriya briqadasının 4-cü re-

aktiv divizionunun atəşə tutulması nəti-
cəsində bir BM-21 “Qrad” yaylım atəşli 
reaktiv sistemi sıradan çıxarılıb, şəxsi 
heyət arasında ölən və yaralanan var.

� Azərbaycan Ordusunun bölmələri 
tərəfindən Ermənistan silahlı qüvvələri-
nin 37-ci atıcı diviziyasının 4-cü motoa-
tıcı alayının növbəti hərbi kolonu məhv 
edilib. Bu barədə Müdafiə Nazirliyindən 
məlumat verilib.

Bildirilib ki, Ağdamdan Xankəndi 
istiqamətində hərəkət edən 3 “KamAZ”, 
2 “Ural” və 2 PDM-dən ibarət hərbi ko-
lonun atəşə tutulması nəticəsində düş-

mənin çoxlu sayda hərbi qulluqçusu 
məhv edilib. Bundan əlavə, düşmənin 30 
nəfərədək hərbi qulluqçusu yaralanıb və 
kolonda olan hərbi texnika yanıb.

� Ermənistan silahlı qüvvələri no-
yabrın 7-də Ağcabədi rayonunun Yuxa-
rı Qiyaməddinli, Arasbar, Qaraxanlı və 
Hacılar kəndlərini ağır artilleriyadan 
atəşə tutub. Nəticədə sakinlərə məx-
sus yaşayış evlərinə, yardımçı binalara, 
təsərrüfatlara ziyan dəyib.

Yuxarı Qiyaməddinli kəndinin sakini 
Orxan Şükürov Azərbaycan mediasına 
bildirib ki, təkcə bu gün kəndin ərazisinə 
40-dan artıq mərmi düşüb. Nəticədə üç 
evə ziyan dəyib, bir evin hasarı uçub. 
Kəndin mütəmadi olaraq atəşə tutulma-
sına, çoxsaylı dağıntılara baxmayaraq 
sakinlərin əhval-ruhiyyəsi yüksəkdir. 
Hər kəs Azərbaycan Ordusuna güvənir, 
qələbənin yaxında olduğuna inanır.

Kənd sakini Arzuman Qasımov isə 
hər gün düşmən atəşinə məruz qaldıqla-
rını, lakin buna baxmayaraq yurdu tərk 
etməyəcəklərini, Ordumuza, Prezidenti-
mizə güvəndiklərini bildirib. 

Qeyd edək ki, Ağcabədi rayonunun 
Yuxarı Qiyaməddinli kəndi Ermənistan–
Azərbaycan Qarabağ münaqişəsi zama-
nı ən çox zərər çəkən, ağrı-acı yaşayan 
yaşayış məntəqələrindən biridir. Təmas 
xəttinə yaxın məsafədə yerləşən bu kən-
di 1993-cü və 1994-cü illərdə Ermənis-
tan silahlı birləşmələri iki dəfə işğal etsə 
də, Azərbaycan Ordusu tərəfindən azad 
olunub. Kəndi tərk etməyə məcbur qalan 
ermənilər evləri yandıraraq, hər tərəfə 
mina basdırıblar. Öz doğma yurdlarına 
qayıdan kənd sakinləri ötən dövr ərzində 
həm ermənilərin basdırdığı minalardan, 
həm də atəşkəsi tez-tez pozmasından 
əziyyət çəkirlər.

Yuxarı Qiyaməddinli kəndi sentyab-
rın 27-dən başlayaraq demək olar ki, hər 
gün artilleriya atəşinə tutulur. İndiyədək 
kənddə 12 ev tamamilə dağılıb, 60-dan 
artıq evə ziyan dəyib. 56 baş xırdabuy-
nuzlu, 30 baş iribuynuzlu heyvan, 300 
baş ev quşları tələf olub, 1000 ədəd ot 
bağlaması yanıb.

XQ

Zəfər marafonunun 42-ci günü

Milli Qəhrəmanımız Özbəkistanda tanıdılır

Zəfər Günü ərəfəsində Azərbaycan Mədəniyyət Nazirliyinin dəstəyi, gzbə-
kistandakı Heydər Əliyev adına Azərbaycan Mədəniyyət Mərkəzinin (AMM) 
təşəbbüsü ilə çap edilən mərhum tədqiqatçı ± jurnalist Mövlan Şükürzadənin 
Azərbaycanın Milli Qəhrəmanı İskəndər Aznaurova həsr etdiyi “Vətən üçün 
can fəda edən qəhrəmanlar” kitabının təqdimatı keçirilib. 

Daşkənd İqtisadiyyat və Pedaqogika 
İnstitutunda təşkil olunan təqdimat mərasi-
mində rektor, professor Şakarboy Caniqu-
lov çıxış edərək Azərbaycan torpaqlarının 
30 ilə yaxın erməni işğalı altında qaldığını 
bildirib. Rektor bu ərazilərdə ermənilə-
rin genişmiqyaslı vandalizm siyasətindən 
söz açıb, Qarabağda tarixi abidələrimizin, 
məscidlərimizin tamamilə dağıdıldığını və 
nisbətən salamat olan iki məsciddə donuz 
saxladıqlarını xüsusi vurğulayıb. Hələ yüz 
il bundan qabaq Özbəkistanın Fərqanə, 
Mərgilan, Kokand və digər şəhərlərində 
özbək xalqına qarşı daşnakların törətdiyi 

vəhşiliklərdən, cinayətlərdən söz açıb. 
AMM direktorunun müavini Nadir 

Əlimirzəyev Qarabağ müharibəsi dövrün-
də Özbəkistan dövləti və xalqının həmişə 
yanımızda olduğunu, Azərbaycanın haq-
lı mübarizəsini dəstəklədiyini xatırladıb. 
Noyabrın 8-də Qarabağın tacı, Azərbay-
can mədəniyyətinin beşiyi sayılan Şuşa 
şəhərinin işğaldan azad olunduğu tarixin 
Azərbaycan Prezidenti İlham Əliyevin 
sərəncamına əsasən Zəfər Günü kimi qeyd 
olunduğunu bildirib. Bu gün işğaldan azad 
olunmuş torpaqlarda böyük quruculuq iş-
lərinin aparıldığını deyən natiq bu işdə öz-

bək qardaşlarımızın da rolunun olduğunu 
deyib.

Professor Marufcan Yoldaşov, filologi-
ya üzrə fəlsəfə doktoru Kərimulla Məm-
mədzadə iki ölkə arasında mədəni-ədəbi 
əlaqələrdən söz açaraq bu sahədə AMM-
nin fəaliyyətindən, mərkəzin çap etdiyi 
kitablardan danışıblar. 

Tarixçi alim, dosent Asror Qayumov, 
hərbçi, polkovnik Noryigit Dusanov ermə-

nilərin türk xalqlarına qarşı tarixi düşmən-
çiliyindən söz açaraq, azərbaycanlılarla 
yanaşı, özbəklərin də ermənilər tərəfindən 
soyqırımlara, qətliamlara məruz qaldıqları-
nı xatırladıb. 

Sonda İskəndər Aznaurovun həyatı və 
döyüş yolundan bəhs edən sənədli film 
təqdim edilib.

Qulu KΨN*ΨRLø,  
XQ-nin Türküstan müxbiri

